
Dagoeneko 3 urte bete ditugu eta hemen
gaude zuen artean!

Hasieran negar pixka bat egin dugu baina
poliki-poliki ohartu gara hemen ere ongi
pasatzen dugula.

Irakaslea eta gela ezagutu ditugu, lagunekin
jolastu...

Tarteka gure berri izango duzue....

Aurkibidea

Hitzaurrea

Eskuartean duzuen 2005ko abenduko
ale honetan hainbat berrikuntza aurki-
tuko dituzue; zehazki sail berri bat txer-
tatu ditugu bertan.

Sail hau KMKOBren antolaketari dago-
kiona da. Bertan izango duzue urte
honetan jai honen antolaketan ematen
ari garen pausuak, eta antolatu diren
ekintza puntualen berri ere.

Bestalde, sail berri bat sortu ez badugu

ere, gure asmoa da aurrerantzean
INGURUMEN BATZORDEAren berri ere
gure ale guztietan izan dezazuen.

Ikusten duzuen modura, TXINPART ALDIZKARIA proiektu bizia da, gogoratu
zuen parte hartzera ere irekia dagola.

Goza ezazue beraz aldizkari honen informazioarekin.

Haurtzaro ikastola osatzen dugun guztion izenean, IGARO ITZAZUE GABON
ZORIONTSUAK.

Zorionak eta Urte Berri On!

[kastolako lanak 2005- 2006

urreko ikasturte bukaeran hasi geni-

A;uen eskuartean ditugun hiru proiektu

andiak: Jantokiko handiketa, Igogai-

lua, eta aldagelen aldaketa. Hauez gain beste

lan garrantzitsuak burutu dira ikastolan:

Elektrizitate hariteri aldaketa eta indar elektri-
koa handitu dugu 220tik 380ra.

Ikasturte hasierako lan mardul hauek ezin
izan ditugu bukatu. Hala ere, gabonetako
gehienak bukatuak ikusi nahi ditugu. Hona
hemen lanen egoera:

JANTOKIKO HANDITZE PROIEKTUA

Ikasturte hasierarako lortu genuen jantokiko
lehenengo solairua martxan jartzea. Gabone-
tarako bigarren solairua eta kanpoaldeko
urbanizazio osoa bukatua egongo da. Bertan,
ikasturte honetan ere KMK-2006 bulegoak
jarriko ditugu.

IGOGAILUA, MUGA ARKITEKTONIKOAK

Behe solairuko sarrera berria ireki da, eta
abenduaren 12tik aurrera igogailuaren maki-
naria jartzen hasiko gara. Horrela, behar bere-
ziak dituzten ikasleak urtarriletik aurrera oina
guztietara iristeko aukera izango dute.

ALDAGELAK-ALMEZEN BERRIA-
4 URTEKOEN KOMUNAK

Aldagela berriak martxan daude, etorkizune-
an ura berotzeko sistema plaka fototermikoe-
kin egitea azterruko dugu. Beste lanak garaiz
bukatu ditugu.

Ekintza estraeskolarrak

KOORDINATZAILEA: ALAITZ BERGARETXE

KULTUR JARDUERAK (Alaitz Bergaretxe)

INFORMATZEN

JARDUERA TALDE KOP. IKASLE KOP. ARDURADUNA
EUSKAL DANTZA 11 88 Maixabel Oroz
Aritz Salamanka
Alaitz Bergaretxe
Olatz Mitxelena
Lorena Zalakain
DANTZA GARAIKIDEA o 4 67 [xiar Oria
JOLAS TXOKOA 4 72 Nekane Martiarena
MARRAZKETA PINTURA 2 21 Josu Mitxelena
BERTSO ESKOLA 4 35 Xabi Salaberria
Ander Lizarralde
Arkaitz Goikoetxea
TXISTUA 1 4 Arantza Lasalde
PANDERQA 1 8 [zaro Ansa
MALABAREAK 1 8 B Maider Olaizola
TRIKITIXA 1 6 Ixiar Oria
ESKULANAK 2 18 Idoia Beratarbide
GUZTIRA 29 327 16 Monitore
KIROL JARDUERAK (Xabi Salaberria)
JARDUERA TALDE KOP. IKASLE KOP. ARDURADUNA
BENJAMINAK 3 31 Xabier Salaberria
Ton Olaziregi
Oier Moreno
Benat Mendizabal
ALEBINAK ) 2 34 Mikel Cordero
Julen Bergaretxe
INFANTILAK SASKIBALOIA 1 8 Ixiar
MUTILAK Ane
PILOTA ESKOLA 3 70 OIARPE K.E. (3monitore)
IGERIKETA 1 12 Oarsoaldeko igerilariak
(2 monitore)
SANBOA 1 16 Julen Idarreta
ATLETISMOA 1 16 Periko Sanroma
GIMNASTIKA ERRITMIKOA 2 20 Jauzi Kirol Elkartea (Marisa)
KENPO KAY 1 11 Kenpoko federaziokoak
JUDOA 2 17 Alex Bargallo
GUZTIRA 17 235 18 Monitore

Neska mutil guztiak, ekintza guzti hauetan parte hartzera animatzen zaituztegu eta jakinaren gaine-
an jarri zerbait nahi izanez gero zalantzak, argibideak, ekintzetan altak edo bajak ematea... hau guz-
tia egiteko, Alaitz Bergareixe estra eskolarren koordinatzailea, ikastolan egongo dela astelehena eta
asteazkenetan 16:00-17:00 bitarte.

Ikastolako estra eskolarren koordinatzailea,

Alaitz Bergaretxe

D.V. multimedia saria

Urtero DV multimediak bailaraka, lan berezi bat
egin duen elkartea saritzen du. Aurtengoan
Haurtzaro Ikastola izan da Sarituetako bat. Joan
den Azaroaren 10ean egin zen Sari banaketa
Oiartzungo Mateo Jatelxean, eta. Haurtzaro
[kastola, bere sorreratik bailaran EUSKARA-
REN ALDE egindako lanarengatik saritua izan
zen. Saria jasotzen izan zen hertan, Arantza
Manterola, Haurtzaro lkastolako Lehendakaria.

ZORIONAK BERAZ, ikastola osatzen dugun eus-
kaltzale guztioi. Bide berdinetik jarraitu beharko
dugu, badago eta euskaren alde zer egina.

Ikastolako PLATO berria

DBH-4.mailako ikasleek ikastolako telebistaren plato berria estreinatu dute. Haurtzaro ikastolak bere telebis-
ta-kate propioa ez badu ere, gure ikasleak telebistaren mundura gerturatu eta here barruko trikimailuak eza-
gutu eta aztertzeko aukeran daude.

Frrealizadoreak Plato herria! I. kamera-woman

Bidcogintza arloan, bideo digitalaren laguntzaz pelikulak, humore esketxak zein plato haten barruan graba-
tzeko tresnak erabiltzen ikasten ari dira. Prestatutako plato horretan bi bideo-kamera nahasketa-mahaiarekin
konektatu cta batera erabiliz zuzenean (on-line) saio osoa grabatu zuten, errealizadore gazteek egindako lan
finari esker. Ikasturtea aurrera joan ahala, aurten sortutako proiektuen berri izango duzue!

www.semealabok.net,
ZERBITZU BERRIA

Ikastolen Elkarteak martxan jarri berria du zerbitzu hau. Guraso eta irakasleentza-
ko aholkuguneca duzue hau. Bertan aurkitu dezakegu adin diferenteei buruzko
aholkuak, eta oinarrizko bibliografia. Kontsultak egiteko aukera ere badugu bertan.

V'N

DBH-en eskutik...

Lehen hiruhilabetean, DB 3. eta 4.mailan, espazio ezberdinak, leku berriak eta sentimendu ugari aztertu,
bizitu eta esperimentatzeko aukera jorratzen aritu gara,

Ura, espazio berria. Bidasoa ibaian zehar, piraguen bidez,
ikuspegi ezberdina izan dugu gure inguruari buruz. Naturaren
barruan murgildu eta hots, irudi, usain.... ugari esperimenta-
tzeko aukera paregabea,

Jolasteko denbora hartu dugu, gure artean giro ederra izan
dugu, lagun artea gozatzeko eta bata besteari laguntzeko
balio izan du. Nekatuak bukatu genuen, fisikoki motel azke-
nean, haino gustora eta errepikatzeko gogoz eta hori adieraz-
ten duten ekintzari buruz egin diren balorazio guztiak.

Larun mendia, Artikutzatik ikusia.

Mendia, Artikutza. Oiartzun inguruko paraje pare gabeak oinez, ibilaldi neurtu bat eginaz, zapaldu ditugu.
Eguraldi ederra lagun, kirola, taldea, naturari zor diogun errespetua,...

Berriro ere esperimentatu eta sentitu. Sentsazioak pilpilean .

Herri kirolak . gure herriko kirol zaharrak berreskuratu \J
nahian eta egun batez behintzat futbolari itzal piska bat .
cginaz, ziba, arrauna, sokatira, txikorta, ingudea, eta
bertsoaz blai aritu gara.

Orain arte aipatutako guztiari lehia eta beste ikastetxeak
erantziko dizkiogu elementu berri bezala,

Oiartzo Batxilergo ikastolan batxilergoa

bukatu duten ikasleek diploma jasoko dute

lazko ekitaldia, Oiarizungo udaletreko batzar nagusien arctoan: ikasle eta zuzendaritza taldeko partaideak.

leei xume bezain goxoa izango den ekitaldia eskainiko zaie. Bertan Batxilergoa bukatu dutela eta,

g benduaren 18an Errenteriako Niessen aretoan Oiartzo ikastolan Batxilergoa bukatu berria duten ikas-
iploma eskuratu ahal izango dute.

Ekitaldian Xabier Oleagak, Oiartzo eta Orereta ikastolako Lehendakariak; Arantza Manterolak, Oiartzoko
Lehendakariorde eta Haurtaroko Lehendakariak; Jonxabin Urretabiazkaiak, Oiartzoko zuzendariak eta Inaxio
Retegik, Oiartzoko ikasketa-buruak parte hartuko dute cta horiekin batera 2004-05 ikasturtean Batxilergoa
bukatu duten ikasleek.

Haurtzaro ikastolaren helburua Qiartzun herriari ahalik eta irakaskuntza onena, zabalena cta kultur bide eus-
Kaldunena eskaintzea da. Hori lortzeko behin eta berriro proiektu berriei ekin behar izaten die. lldo honetatik
eta LOGSE legearen ezarpenarekin batera 1997ko irailean eman zitzaion hasiera Oiartzo Batxilergo ikastola
proiektuari. 1997-98ko ikasturtean 16-18 urte bitarteko ikasleei erantzun nahian Oiartzungo Haurtzaro ikas-
tolak eta Errenteriako Orereta ikastolak, elkarrekin, Oiartzo Batxilergo ikastola sortu genuen.

lazko ekitaldia OQiartzunen ospatu bazen ere, aurten Errenterian izango da. Beraz, zorionak hemendik diplo-
ma eskuratuko duten ikasle hauei.

&

1. Hiruhilabeteko irteerak

HAUR HEZKUNTZA

HH.1 Urriak 25 Mendibilko Txara
Azaroak 3 [bargaingo parkera
Azaroak 18 Euskal Herria plazara, Erxe bat (]’dlkllz_’.t‘rl ikusi
Abenduak 5 San Nikolas festa ospatu
HH.2 Urriak 7 Txillidalekura
Azaroaren 28 Zinemara
HH.3 lrailak 26 Postetxera
~Urriak 7 Txarara
Azaroak 17 Ridegarrira

LEHEN HEZKUNTZA

LH.1 Arailak 23 Donaostiako Zinemaldira
Irailak 27 _Arlshmh‘ll ng.,andmtgzrd Munantll mendira
Azaroak 3 Luberri Museoa -
Azaroak 29 Sara ¢ta Zugarramurdiko haitzuloak ikustera
LH.2 lrailak 23 Donostiako zinemaldira
Trailak 30 Sorondora
Azdrod]_t 8 Oiartzungo Hflml':rfo bidca
Azaroak 14 Hondarrabira
Azaroak 17 Akuariunera eta Iltsas muscora
LH.3 Irailak 23 Daonostiako zinemaldira
Trailak 30 Oiartzundik barrena
LH.4 lrailak 23 Donaostiako Nazioarteko zinemaldira
_Azaroak 3 Lezo- Orereta = Oarsoaldea ezagutzera
Azaroak 10tik Kiroldegira
-abenduak 2ra
LH.5 Irailak 23 Zinemaldia
__Irailak 30 Maila ibilaldia
Urriak 26 lxllllrlal( kUTcl
Abenduak 2 Titiri jaia
LH.6 Irailak 23 Zinemaldia

Irailak 30

~ Abenduak 2

Maila ibilaldia
Tiriri jaia

DBH — LEHEN ZIKLOA

1. MAILA| TIrailak 21 Tkasturte hasicrako zikloko ibilaldia: Sorondo-Elorrieta gaina
Irailak 22 Autorik gabeko cguna: bizikleta martxa
Urriak 19 I.o’mea Liburutegian: “Kor uko mutikoak™
Azaroak 3 rufieko Planectariuma bisita

2. MAILA| Irailak 21 [kasturte hasicrako zikloko ibilaldia: Sorondo-Elorrieta gaina

Irailak 22
Urriak 19
Azaroak 3

_Autorik gabcko ¢guna: bizikleta martxa

Zerain/ Mirandaola

Zinca Liburutegian: “Koruko mutikoak™

DBH — BIGARREN ZIKLOA

3. MAILA| Irailak 21 Ikasturte hasierako zikloko ibilaldia: Artikuiza mendi martxa neurtua
Irailak 22 Aulunk gdbeko eguna: bhizikleta maﬂxa
~ Urriak 21 Zinca Llhurutegla “Koruko mutikoak” _
Azaroak 22 Osalan: osasuna lantegian (autobus bisita ikastolan
4. MAILA| Irailak 21 Ikasturte hasierako zikloko ibilaldia: Artikutza mendi martxa neurtua

Irailak 22

Urriak 6
Urriak 14 17 2]
Urriak 27
Azaroak 9
Azaroak 13
Azaroak 22
Azaroak 24

" Autorik gabeko eguna: bizikleta martxa

Etika: "Koruko mutikoak” _{_c_‘_u<:]-_:ar_'a7_]__ filma Irunen

[run: piragiismoa

Herri kirolak: topaketa Oreretan

Kimika l}lkultatcm bisita Fisika-Kimikako 8 lkm]t.-:km
Bigarren Lskuko merkatua Madalensoron '
Osalan: osasuna lantegian ['mmhuq bisita ikastolan
Etika: “Buscando a Alibrandi® (gaztelaniaz) filma Irunen

A ze saltsak!!

’

altsa hitza zenbat aldiz errepika-

tzen ote dugu haurrekin gau-

denean? Ze saltseroak
diren eta ze saltsa antolatu
duten maiz errepikatzen
dugu. Bai, halaxe da, sal-
tseroak dira baina esperi-
mentatu, manipulatu cta
ezagutzeko duten grina-
ren ondorioz sortzen da
"saltsa”.

Helduok “saltsa™ -ren
aurrean daukagun erantzu-
na ez da normalean haurren
gustukoa izaten: "Kontugz,
zikinduko zara” “bustiko zara”,
“hautsiko da"... eta bhitartean
beraien esperimentatzeko, ezagutze-
ko edota manipulatzeko gogoa mozten
diegu. Haurrek behar dituzte honelako
uneak, saltsarako aproposak direnak, eta guk
eskaini behar dizkiegu goza dezaten.

Gaur eguraldi ederra dago, eta askorik berotzen ez duen arren eguzkia nagusi da. Jolaslekuan hiru mahaia
jarri ditugu; sukaldera igo gara eta hainbat janari jaitsi ditugu: arrautzak, laranjak, baratxuria, irina, tipula,
azukrea, kolakao hautsa, esne kondentsatua, esnea... Bestalde, sukaldeko tresna batzuk atera ditugu, hala nola
platerak, koilarak, eltzeak, edalontziak... Dena mahai gainean jarri dugu eta jarraian haurrak hasi dira SAL-
TSAN: irina bota, ukitu... ze sentsazio polita, eskuak zuri-zuriak eta leun-leunak! Laranjari zukua atera, esku
artean zapalduz ttanttak erortzen dira mahaira, eta esku zuriak zukuaren gainetik pasa eta beste sentsazio
bat: esku bustiak eta orakatuak. Esne kondentsatua lodia da, motel erortzen da eta oso gozoa dago. Gatza eta
azukrea berdintsuak dira itxuraz, baina zein ezberdinak zaporez! Janariak elkartuz ze nahasketa interesante-
ak egin daitezkeen! Kolakao adibidez. Edalontzian esnea bota, kolakao hautsa gero, eta nahastu... umm, zein
gozoa! Eta gainera beraick sortutakoa! Arrautzarekin kontaktuan egotea oso interesantea eta erakargarria
izan da. Eskuetan hartu eta hautsi egin zaie, esku txiki horietan gorringoa eta zuringoa behatz tartetatik irris-
tatuz beraien harridurarako, eta gainera beste aukera pila batetaz ohartzeko parada ematen du: azala zenbat
pusketan hautsi daitekeen eta ze formak hartzen dituen, gorringoa eta zuringoa manipulatzea ze gozamena
den platerEan jarri eta sardexkarekin nahastuz, eta... eta... eta...

Ze gustura egon diren haurrak!! Oso zentratuak eta interesatuak egiten ari ziren ekintzan murgilduta.
Gozatu dute, esperimentatu, manipulatu eta ezagutu, eta guztia “saltsan™ arituz!

Hurrengoan nahi baduzue berniz.
Iosune Cousillas eta Ainhoa Garano

Karrikako 1-2 urteko taldea
2004-2005 ikasturtea

Udazkenean gozatzen

3 Urteko denok elkarrekin Ibargaingo parkera joan ginen
Udazkena behatzera. Eta a ze sorpresal Aurkitu genituen kolo-
retako hostoak, morkotsak, gaztainak, makilak, haziak . e.a

Bertan asko gozatu ondoren poltsetan bildu eta gelara ekarri
genuen. Gelan margotu eta gu ere artistak hezalako hormairu-
di dotoreak egin ditugu.

Ea gustatzen zaizuen!

ITSASPAISAJEAK
MARGOTUAZ

4 URTEKO IKASLEAK

UDARA AGURTU DUTE

LH 1. mailako ikasleak,...

Oiartzungo Santiago Bidea ginez, gure 2. mailako erromesek Erdi Aroko eraikuntzak behatu eta
paisaiaz gozatu zuten.

Egipto, Nilo ibaiaren
oparia

Nilo ibaia, uholdeak, piramideak, esfingeak, sarkofa-
goak, momiak, faraoiak, jainkoak... denetarik zeuka-
ten Egdiptoar haiek. Egipto nolakoa zen guk badakigu,
maketa bat ere egin haitugu LH 3. mailako ikasleek.
Gainera nola dantzatzen zuten ere ikusi dugu. Egip-
toko dantzak erakustera dantzari bat etorri zen gure
gelara eta noski, gu ere saiatu ginen egiptoarrak
bezala dantzatzen.

Gure eskualdea bixitatzen

Kaixo, lagunok:
Gu Haurtzaroko LHko 4. mailako ikasleak gara. Azkeneko ibilaldian Darsoaldea ezaguizera joan ginen.

Lehenengo, Lezora autobusez eta Lezon, Pasaiako portua ikusi genuen. Ondoren Santo Kristoren basilikara
sartu ginen, barrukoa ikusi eta frontoira hamaiketako jatera eta pixka bat jolastera. Handik, Oreretara abiatu
dginen. Oreretako alde zaharrean buelta bat eman cta Fanderiara joan ginen. Han, errota ikusteko aukera
eskaini ziguten eta guk aprobetxatu,noski. Bertako parkean bazkaltzen bukatu orduko euria hasi zuenez dena
jaso eta Arraguako frontoira korrika eta presaka. Han bai jolastu genuelal

Eta atertzen ¢z zuenez, autobusa joan zen gure hila eta berriro ikastolara. Ederki pasatu genuen!!

Gure artistak “Zumieta: inilgrzens A

- e ——————————
g e p—— e R R e —— e P ey ]




KMk 06

# Martxoan, Gipuzkoako lkastolen Elkarteak Kilometroak
2006 Haurtzaro lkastolak antolatuko zuela onartu zuen.
Berria poz handiz hartu zuen lkastolak eta lanean buru
belarri sartu zen. Ainara Artola koordinatzaile hautatu
ondoren, Oiartzungo Udalean egin zen aurkezpena.

¥ Apirilean, logo eta leloaren lehiaketa martxan jarri zen Kmoa
herritar guztientzat. Herritar ugarik hartu zuen parte eta oLa I't JUN
lanen kalitatea ona izan zen, epaimahaikoek ez zuten lan
makala izan irabazleak aukeratzeko. Sariak lkastola egu-
nean banatu ziren. Mikel Leoz eta Jon Martinek logoaren
ideia irabazi zuten eta Roman Irigoienek aldiz leloaren

saria lortu zuen. Hortik, Tram Grafik diseinu enpresak
azken irudia garatu zuen.

Irailean kurtso berriarekin batera, bolondresen bilketa
hasi zen lan talde ezberdinak osatu eta lanean jarraitze-
ko. Deialdiak arrakasta izan zuen eta ikastolako guraso,
irakasle, ikasle ohi eta herritar askok eman zuten izena.

¥ Urrian iritsi zen Leintz Bilaran ospatu zen KMk 05 egunean
lekukoa hartzeko garaia. Arantza Manterolak, Ikastolako
Lehendakariak, eta Sorkunde Lekuonak, lkastolako Zuzen-
dariak hartu zuten lekukoa. Urte betez Ikastolan txokoren
batean ongi gordeta egongo den lekuko preziatua.

# Momentu honetan lan talde gehienak antolatuta daude,
arduradunak izendatuta eta lan talde asko lanean ari
dira jada. Salmentakoak arropa antolatzen, Muntaketa-
koak Oiartzungo eta Oreretako dendak egokitzen, lkuski-
zunetakoak Hasiera ekitaldia prestatzen, Zirkuitukoak
ibilbidearen lehen proposamenak lantzen, Komunikazio-
koak urte osoko komunikazio kanpaina prestatzen, Eko-
nomiakoak urteko diru kontuak nola bideratu lantzen.
Denok badute zer egin eta horretan ari dira buru belarri.
Azaroaren 25ean, Hasiera ekitaldia Elorsoro kiroldegian.
Lan eta esfortzu guztiek merezi izan zuten eta bertaratu
zirenek ekitaldi polita ikusteko aukera izan zuten. Aiako
Harria, Bidegorria, izpia eta Intxixuak osatzen duen
Logoa eta Leloa ezagutzeaz gain, lkastolako haurrek eta
herriko ezagunek neguko arropa modaren aurkezpena
egin zuten.

Oraindik lan asko dugu aurretik eta denon laguntza
beharko dugu, baina leloak dioen bezala;

NGO NEU!

KMK Obko KOORDINAZ10 TALDEA

MARIJO BELOKI
1.- Zein da zure lana Kilometroetan? _
Arropa erosketa bere salmentaren jarraipena. Salmentaren azpiegitura guztia osatu eta anfolatu.

2.- Zein da aurtengo zure helburua?
Ahalik eta etekin ekonomiko handiena ateratzea eta publizitatea egitea.

3.- lkastolako jendearekin eta herritarrekin lehenengo harremana nolakoa izan da?
Espera nuen bezala, zoragaria.

4.- Zer esperientzia jaso duzu Kilometroetatik?
Jendearekin izan ditudan harreman ezberdinak oso aberatsak dira eta beti ikasten ari naiz. Fi e

HILARIO SEIN

1.- Zein da zure lana Kilometroetan?
Bereziki sequrtasun eta osasun zerbitzuak prestatzea. Orokorrean berriz, lan talde ezberdinetan partea
hartu eta aholkuak eman

2.- Zein da aurtengo zure helburua?
Kilometroak ahalik eta seguruenak eta erosoenak izatea.

3.- lkastolako jendearekin eta herritarrekin lehenengo harremana nolakoa izan da?
Lehenago ere ezagutzen nituen baina herritik kanpora ibili naizenez, berriz etxera itzuli, beraiekin aurkitu
eta lan egiteak gustura sentiarazten nau.

4.~ Zer esperientzia jaso duzu Kilometroetatik?
Herri ezberdinak ezagutu ditut, bertako ohiturak ezagutu eta lan estilo ezberdinak ezagutu ditut. Lagun
asko egin ditut.

IGOR ELORTZA
1.- Zein da zure lana Kilometroetan? 1o
Koordinazio Taldean lanean aritzea eta lan talde guztien jarraipena egitea. B
2.- Zein da aurtengo zure helburua? E el
Oiartzuarrekin batera Kilometroak antolatuz gozatzea, ondo pasatzea, gustura lanean jardun eta ahalik
eta Kilometroak arrakastatsuena antolatzea.

3.- lkastolako jendearekin eta herritarrekin lehenengo harremana nolakoa izan da?
Ona, 0so ona. Harritua nago Oiartzunen dagoen lanerako gogo eta indarrarekin.

4.- Zer esperientzia jaso duzu Kilometroetatik?
Urtero esperientzia ezberdinak izaten dira, denetarikoak. Baina guztiak aberasgarriak.

AINARA ARTOLA
1.- Zein da zure lana Kilometroetan?
Kilometroak osatzen duten lan talde guztien koordinazioa egitea, Koordinazio Taldekoekin batera.
2.- Zein da aurtengo zure helburua?
Kilometroak txukun, polit eta arrakastatsu bat antolatzea. Nire ikastolari urte beteko dedikazio osoa ema-
tea.

3.- lkastolako jendearekin eta herritarrekin lehenengo harremana nolakoa izan da?
Hasieran jendeak nola erantzungo zuen beldur nintzen baina beldur horiek berehala uxatu dira. Pozgarria
da jaiarekiko herritar guztiek duten jarrera baikorra, lanerako gogoa eta ilusioa.

4.- Zer esperientzia jaso duzu Kilometroetatik?
Niretzat lan berria da hau eta beste urteetako esperientziarik ez dut. Baina Koordinazio Taldean jende ona
dago eta beraien lana eta laguntza funtsezkoa da horrelako jai bat antolatzeko. Lan ona ari dira egiten
beraien esperientzia niri transmititzen.




HATZAK BETE LAN

IEPA!
Zer moduz oporretan ?

] Ongi, baina urduri nago 5.mailara goaz
' eta gelaz, irakasleaz, lanak desberdinak
dira... Nola ote da?

Elkar ezagutzeko helburuarekin

Karrika -Ergoien aldera abiatu ginen
egun pasa egiiera.

Kolorea, mugimendua, distira, dotorezia,
hitzik gabeko espresioa...

=18
=
=
=

|
|
|
|

Harq! Zein handia den! Eta gu berniz ze

“trikiak garen? -

Hiruhilabetearen erdialdean, Chillida - Leku museo- Eguraldi hotz eta bustiarekin batera, abenduaren

ra hurbildu ginen. Eduardo Chillidarentzat abentura hasieran, Tolosa aldera joan ginen. Bertan, urtero
! bat izan zen bere lana eta gu gertutik behatu, ukitu, bezala, Nazioarteko Txotxongilo Jaialdia ospatzen
| sentitu eta bere ideiaren adierazpen desberdinak da. Aurtengoa Titirijaia 05 izan da eta, bereziki,
3 aurrez aurre aztertu ditugu. Ixina herrialdeari eskaini zaio.

‘%" Estrellas % A~ Az

<RI Vosotras, estrellas, chispas de sol y luna.
* Vosotras, estrellas, brillantes canicas que cuelgan del techo interminable.
'

: Vosotras, estrellas, mensajeras de paz y felicidad.

| % Vaosolras, estrellas, lejana compafiia en la soledad.

Querria ser una estrella, una estrella fugaz

! y buscar por todo el mundo, la felicidad y la paz. %’
A~ Destruir todas las bombas que caen en Irak
~la\" por respeto a los que eran, somos y seran. 1

Laida Elorza
| LH 6.A



HATZAK BETE LAN

“Devil Boy" taldea "Heavy metal”. Bertan, Gexan, Aitor “The Tour Sisters” taldearen argazkia, “hip-hop” faldea.
era Inaki. Bertan Urue, Ane, Garoa eta Eider.

aixo! hemen ematen dizuet DBH len egin dugun proiektuaren berri eta argazki batzuk bidaltzen dizki-
zuet.

Proiektua honetan datza: ikasleek bere identitatea aldatu eta musika talde bat sortu behar dute. Horretara-
ko, ikasle bakoitzak izen ingelesak asmatzen ditu eta, ondoren biografia bat idazten du.

Musika taldeak 3-4 pertsonakoak dira eta, biografia idatzi ondoren taldearen historia ere (nola ezagutu
zuten elkar, noiz sartu ziren musika munduan...) asmatzen dute.

Informazio honekin CD bat egin behar dute; CD batean etortzen den liburuxka hori egin behar dute
beraien biografia, taldearen historia eta argazki eta beste hainbat gauzarekin apainduta. Horretarako saio
batean argazkiak atera genituen (horietako batzuk bidaltzen dizkizuet baina gehiago behar badituzue esan).

Hau guztia prest zegoenean aurkezpenak egin genituen. Horretarako talde bakoitzak bere generoari dago-
kion kanta bat aukeratu (klasean ikasi ditugunak: rock, pop, heavy metal, punk...) eta play-back egin du bere
diska erakusteko. Honekin batera bakoitzak bere identitate berria eta asmatutako biografia aurkeztu du.

b



FIATZAK BETE LAN

DBH 3 eta 4. mailako ikasleak “"Segurtasuna, osasunaren eta
biziaren giltzarri” kanpaineko partaide

Azaroaren 22an Haurtzaro ikastolako aparkalekuan autobus
berezi batek egun osoa pasa zuen. Zuetako batek baino gehiagok
esango zenuten: zer egiten du autobus honek gure ikastolan? Hona
bada hemen galdera horren erantzuna.

Ikasturtearen hasieran DBHn eskutiz bat jaso genuen honela zioena:

"Atsegin handiz aurkezten dizut “segurtasuna, osasunaren eta
biziaren giltzarri” kanpaina. Berau OSALAN Laneko eta Segurtasun
eta Osasunerako Fuskal Erakundeak zuzendutakoa eta Eusko Jaurla-
ritzak babestutakoa da. Kanpainaren hartzaile nagusiak DBH 3. eta
4. mailako gazteak dira eta lan esparrua Segurtasunaren eta Osasu-
naren ikuspuntutik ezagutaraztea du helburu™

DBH 2. zikloko irakasleok baiczkoa eman genion proposamenari
eta azaroaren 22an jarri ziguten hitzordua, ikastolan bertan.

Eta eguna iritsi zenean, ordubeteko saioetan gure ikasleak autobusera igo eta bertan horretarako prestatu-
tako programa berezi batekin gaur egun gure enpresetan topatuko duten errealiatatearen inguruan sentikor-
lzcko aukera izan zuten, gerora jarrera eta ohitura seguruak har ditzaten.

Gure ustez, kontzeptu horiek eskolan bertan bereganatu behar dira, norbanakoa haziz doan neurrian pre-
bentzio kulturaren baitan ezaugera berraik eskura ditzaten. [zan ere, lan istripuak eta lan gaixotasunak
saihesteko ezinbestekoa da lan ingurunean prebentziozko filosofia sustatzea. Helburu horretarako beharrez-
kotzat jotzen dugu gerora langile izango direnei lan arriskuen eta segurtasun eta babes arauen berri ematea.

DBH 3. MAILA

C’est du franlais

DBH 4.mailako ikasleak gara eta zuengana hurbiltzen
gatzaizue azken lau urte hauetan frantsesarekin izan
dugun esperientzia kontatzera. DBH lehenengo mailatik,
ikastolaren azken etaparaino, hau da, DBH 4. mailaraino,
talde langile eta majo bat osatu dugu.

Lau urte hauetan zehar, era guztietako ekintzak egin
ditugu, bai gustuko ez genituenak eta bai gusturago egin
ditugunak ere. Hasierako urteak gogorrago egin arren,
azken urte hauetan ekintza berri gehiago sortu ditugu,
hala nola, Pen-Friends-en bitartez eskutitzak kanpora, atzerrira idaztea, mumlu nsoko ncral}(‘ak ezagutu ditu-
gu, haien kulturen berri izan dugu, hizkuntza atzerritarrak landuz, frantsesa zein ingelesa.

Bestalde, informatika gelara hurbildu gara, Internet-en bitartez gramatikako ariketak era arinagoan landu
ditugu eta beste hainbat ariketa ezberdinak burutu ditugu: frantseseko artikuluak zein albisieak aukeratu,
jorratu eta ondoren gelari aurkeztu ditugu. Azkenik egin dugun ekintza antzerkia izan da. Talde txikietan
bildurik, esperientzia berri bat bizitu dugu, frantsesa lantzen genuen bitartean klaseak denbora-pasa atsegi-
nez ordezkatuz.

Lau urte hauetan, ezertaz ezagutzen ez genuen hizkuntza batean mintzatzeko gai ikusi gara. Hizkuntza
bat gehiago gure ahoetan!!!!

Hizkuntzak gustoko badituzu, ikastolan bertan, aukera polita duzu.



HATZAK

Maite dut bizia

Maite dut lurra

Maite dut itsasoa

Maite dut zeruaren distira

Maite dut mundua

Gorroto dut bizi nahi eza
Gorroto dut biolentzia
Gorroto dut terrorismoa
Gorroto dut askatasun cza

Gorroto dut infoleranizia

Bizia

Lurra

Itsasoa

Zeruaren distira
Mundua

Zergatik maite ditut?

Bizia,

polita bezain misterioz josia
Lurra,

zabala bezain txikia
Itsasoa,

urdina bezain beltza

Zerua,

urdina bezain esperantzaz betea

Mundua,

poza bezain ilusioa pizten duena

BETE LAN

Blizi nahia

Bizia, lurra, itsasoa, zerua, mundua
maite ditut,
ilusioa pizten baitute.

Bizi nahi eza
Biolentzia
Terrorismoa
Askatasun eza
Intolerantzia

Zergatik gorroto ditut?

Bizi nahi eza,

Esperantza galtzearen
ondorioa

Biolentzia,

errespetu faltaren ondorioa
Terrorismoa,

injustizien ondorioa
Askatasun eza,
indarkeriaren ondorioa
Intolerantzia,

tolerantzia faltaren ondorioa

Bizi nahi eza, bhiolentzia, terrorismoa,
askatasun eza, intolerantzia

gorroto ditut

bizitza zapuzten baitute.

XABIER AMENABAR (DBH 4C)



GURASOOK JAKIN DEZAGUN

Eskola Agenda 21:
"KONTSUMOAREN ETIKARANTZ" proiektua

Gaur egungo gizarteaz eztabaidatzerakoan, informazio-gizartea edota I

€zagutza gizartea bezalako etiketa crabiltzea modan jarri da. Horretarako
oinarri teorikoak bilatu eta aurkitzen dituzten adituak zertan ari garen MITOAK HAUSTEN:
eztabaidatzeko puntuak, bertsogintzaren antzera, eskaintzen baitizkigute.
Horick guztiak, guk hemen aztertu ordez, mundu borobil eta bakar hone- Psil, Psi! Aizu, berria den edozer,
tan gizakiak sortutako arazo berriak paradigma ekologikoaz baliatuz uler- BEEIE R e L oy,
tzen eta horietarako soluziobideak bideraizen ahalegintzeko asmoz, Fsko-
la Agenda 21 programa martxan jarri dugu ikastolan. Honako programak
1992. urtean Rio de Janeiron ospatutako bileran du abiapuntua.

Jakin dakigun bezala, Agenda 21 delako programa bitan banatua
dago; batetik, herri mailetan antolatutako Tokiko Agenda 21 deitutakoa
cta bestetik, ikastetxeetan lantzeko Eskola Agenda 21 izenekoa. Oiartzu-
nen, iazko ikasturtean Eskola Agenda 21 martxan jarri genuen; “URA,
baliabide naturala™ren inguruan aritu ginelarik. Aurtengo ikasturtean,
Kontsumoa jorratu nahi dugu, eta horretarako Haurtzaro ikastolan “Kon-
tsumoaren etikarantz” izeneko proiektua abian dugu.

Honelako proiektuen helburu nagusien artean aukeratutako gaien Azaroaren 13an, DBH-4koek
inguruan, kontsumoa eta kontsumismoa kasu honetan, erreflexio sakonak IERCIEOIEL ORI B 0] (0]
egin eta gizartea osatzen dugun kideen partchartze zuzena bideratzen MERKATUKO saltokian
laguntzea legoke. Artikulu honen bidez, proiektu honek planteatutako

eztabaidarako gaiak biltzen dituen mapa kontzeptuala aurkeztu dizuegu. Y

]
L KONTSUMOAREN FTTIRARANTZ
3 TN Pokemon
[RORTSUMOA [+ ETKAhometarako 7 | 3
bl “Nok ERE EET

Zarhmio? ENBIDIA- et dut” ‘
r ﬁk ’ —

Oinarrizko beharrak | DETI? [FRgome®]  oruan / - S e
asetzeko Zergatik? \ Besteengandik | ————» Adides
Zertarako? BEREIZTEKO | M GEHIAGO ‘ P

izateico !

Kot
!/ Eadud

PUBLIZITATEAK ERAGINDAKO : i
NEURRIRIK GABEKO KONTSUMDA |

oo T

* | ONDORIOAK
Naturako T~ HOMNDAKINAK
ugaritu

BALIABIDEAK ——* AGORTUZ... eta —»|

Frow raie:
Ura Petrolos e g
Lurzonu sk Tt
Aare s Egara Guss

L AZTARNAEKOLOGIKOA I IRTENBIDERIK ? i E;fﬁ Eﬂﬁﬁ ‘

Problema Benadk
‘ Zabérte gk Exrowspen Lubeak Troumends sisemy

Horrela jarrartuz,
Noiz arte? Nondik?

bk, Efmte s beouk:. BERRERAEILL
BERZIKLATU,

Haurtzaro ikastolan landuko dugun proicktuak planteatutako eztabaidarako gaiak biltzen dituen mapa kontzeptuala

Jantokia, ikastetxe baten zerbitzu garrantzitsua

Haurtzaro Ikastolak eskaintzen duen zerbitzu > Alde batetik, energia kantitate egoki bat har-

garrantzitsu bat da jantokia. tuaz, lan hori ondo bete ahal izateko beha-
rrezkoa da:

Jantokia aipatzean LEKU egokia beharrezkoa da;
Aurten ikasturtea jantokiaren handitze obrak mar- 1. Elikagaiak ondo banatuak egotea egunean
txan daudela hasi dugu, eta itxaro dugu urte Gabo- zchar, gluzemia tasa mantendu behar da
netako oporrak hartzearekin batera bukatzeko ekintza guztiak aurrera eraman ahal izateko:
moduan izango garela. Gero eta haur gehiago ditu- e Gosaria % 25

gu urtez urte zerbitzu hau erabiltzen dutenak;

B e Bazkaria % 40
hauentzat leku egokia izatea da gura helburua. iai

e Askaria % 10

Bestalde bertako LANGILERIA dugu. lkasturte e Afaria % 25
honetan SUKALDARI berria dugu, eta sukaldeko
langileria berria. Hauei ere profesionaltasunez ari- 2. Nutrienteak (elikagaien osagaiak) propor-
tzea da gure eskakizuna, eta horrela egiten dutela tzio jakin batean jasotzea:

ziurtatu dezakegu. Haurrekin zuzenean lanean ari

’ Sh Egunean zehar jandako kaloria guztien itu-
diren BEGIRALEen profesionaltasuna da guretzat

b tab I —— rria izatea:
este zutabe garrantzitsu bat.
8 0 55-60 karbohidratoetatik
Bereziki zaintzen dugu baita ere ELIKADURA. % 12-15 proteinetatik

Tkastolan bertan egindako janaria jaten dute gure

% 25-30 koipeetatik
ikasleek, eta HORRETARAKO ELIKADURA EGOKI

BATEN IRIZPIDEAK dira gure oinarriak. > Bestetik, elikagai guztien ekarpena ziurtatzea.

Elikagaiak gorputzean betetzen duten funtzio

[ELIKADURA EGOK| BATERAKO IRIZPIDEAK garrantzitsuenaren arabera honela sailkatzen
ELIKADURAREN HELBURUA haur eta gaztetxo- dre:

en haziera eta garapen harmonikoa ziurtatzea da. » Elikagai ENERGETIKOAK: gorputzak behar

duen energia ematen dute, koipeek eta

2 au?
QLA BEEEBelbuti: it karbohidratoz osatutako elikagaiak daude

2y



GURASOOK

talde honetan: arroza, patata, pastak, leka-
riak, ogia, zerealak, olioa, gurinak

e Elikagai OSATZAILEAK: gorputzeko ehu-
nak eta zelulak osatzea da beren funtzioa .
proteinaz eta kaltzioz osatutako elikagaiak
dira: haragia, arraia, arrautza, esnekiak

e Elikagai ERREGULATZAILEAK: elikagai
guztien erabileran parte hartu eta erregula-
tu, bitaminaz eta mineralez osatutako eli-
kagaiak:frutak eta barazkiak

Elikadura orekatu eta oso bat ziurtatzeko, egu-
ncko otordu bakoitzean, talde bakoitzeko elikagaiak
egotea eskatzen du, eta adinaren araberako beha-
rrak errespetatzea.

GOMENDATUTAKO RAZIOAK

1. KARBOHIDRATOAK

e 4-5 raziof/eguneko
2. ESNEKIAK
e urte arte: 3 razio/eguneko
® nerabezaroan: 4 razio/eguneko

3. ARRAL HARAGLARRAUTZA

e 2 raziofeguncko
4, BARAZKIAK

e 2 razio/eguneko
5. FRUTAK

e 2-3 razio/eguneko

6. KOIPEAK
® 30-50 gr/eguneko

ll RAZIO EKIBALENTZIAK TALDE BAKOITZEKO

1. KARBOHIDRATOAK
e 40 gr ogi = 120 gr arroza, makarroiak, =
patata ertain bat = zerealak 30-40 gr
2. ESNEKIAK
® 250 gr esne = 2 yogur = 40-50 gr gazla
ondua

JAKIN DEZAGUN

3. ARRAI, HARAGI, ARRAUTZA

® 100 gr haragi = 150 gr arrai = _ oilasko = 2
arrautza = 120 gr lekari

¢ nerabesaroan: 150gr haragi= 200gr arrai
=2 arrautza =150 gr lekari

4. BARAZKIAK

e [ntsalada platera = barazki platera ( fresko
edo izoztua) = tomate handi bat

5. FRUTAK
e Picza 1 sagar, udare, laranja,platano, muxi-
ka,, kiwi = 2-3 mandarina = katilu erdi bat
gerezi, marrubi

Ikastolak, irizpide hauek jarraituz antolatzen
ditu jantokian eskaintzen diren menuak

Ikastolako jantokiaren konpromezua, “Elikadura
egoki bat eskaintzea™:

¢ KANTITATEAN, razio egokiak adinaren
arabera

e KALITATEAN, menu orekatuak, osoak eta
anitzak

Baina ezin dugu ahaztu ikastolan eguneko otor-
du bakar bat egiten dela gure haurrak, beraz gura-
sook gainontzeko otorduetan ere elikadura egoki
baterako ohiturak sustatzen jarraitu behar dugula.

ESKARNE IRASTORZA
NUTRIZIO ETA ELIKAGAIEN TEKNOLOGIA ADITU



GU ERE

KAZETARI

Ager Inarra Arrastua

Arkitektoarekin berriketan

dazken honetan Beheko Plazak beste itxura hartu du. Bertan, erreboteko plaza inauguratu
zen azaroaren hasieran. Itxura berri horretan badu zerikusia gaurko elkarrizketako pro-
tagonistak: AGER INARRA ARRASTUA oiartzuarrak. Izan ere, beste hiru arkitektoekin
batera, bera izan baita aldaketa horren egilea. Hona hemen bera gehiago ezagutzeko egin

diogun elkarrizketa.

Ager liiarra Arrastua arkitektoak Haurtzaro ikastolan eman zituen ikasle bezala bere lehen urte
garfanlzitsuak. Ondoren, BBB Orereta ikastolan ikasi zuen eta Donostian jarraitu zuen arkitektoa
izateko karrera. Baina urte betez Italian ere ikasi zuen, Erasmus bekaren bitartez. Gaur egun emaz-
tea eta alabarekin bizi da, eta mendia eta abentura gustukoak ditu.

Haurtzaro lkastola. Zer dakarzu burura, Ager,
Haurtzaro lkastola entzuteak?

Haurtzaro ikastola niretzat haurtzaroa da. Urte pila
eman nituen ikastolan. Garai hartako lagunak
oraindik ere lagunak dira. Garai pozgarriak dira.
Haurtzaroan dena da polita. Garai onak gogoratzen
ditut.

Arkitekioa zara eta arkitektura karrera zaileneta-
koa dela diote. Txikitan ere ikasle fina al zinen?

Haurtzaron nahiko ikasle ona nintzela uste dut
baina BBB-an ez hainbeste.

Txikitan pintatzea gustatzen zitzaidan niri. Beti
pentsatu izan nuen Arte Ederretako karrera... edo
hortik hartuko nuela bidea. Baina BBBko azkeneko
urtean aukeratu behar dituzu karrera desherdinak,
eta tartean zegoen arkitckturako karrera. Eta interes
herezirik ez nuen, baina esaten zidaten arteaz ere
ikas zitekeela eta horregatik aukeratu nuen Karrera
hau. Gainera bertan sartzeko aukera izan nuen.
Gehiegi pentsatu gabe izan zen. Garai horretan ez
dituzu gauzak oso garbi.

Trebezia berezirik eduki behar al da arkitektoa
izateko? Zeintzuk dira trebezia horiek?

Beno trebezia berezirik ez da behar. Eskolan nota
onak ateratzeak ez du esan nahi gero arkitektura
ikasteko balio duzunik, Esku lanak, diseinua, pintu-
ra... gustatu behar zaizkizu. Gauzak irudikatzeko
erraztasuna izan behar da, baita inbestigaziorako

gogoa ere. Askotan matematikan asko dakien eta
oso azkarra den ikasleak, gero kaxa bat edota bolu-
men bat ikusteko gaitasun handirik ez dauka eta ez
da oso egokia arkitektura ikasteko. Bietatik behar
da: matematika bai, baina sorkuntzarako erraztasu-
na, intuizioa ere hai. Izan ere, proiektuak imaginatu
cta diseinatu egin behar dira...

Noiz erabaki zenuen arkitektoa izan nahi zenuela?

BBBko azkeneko urtean erabaki nuen. Beti pentsa-
tzen nuen beste zerbait egingo nuela, Arte Ederrak
edo baina gero Arkitckturan sartu nintzen eta oro-
korrean gustura aritu nintzen.

Karrera honetan lan asko egin behar da aurrera egi-
teko. Taldeko lana izaten da askotan eta horrek giro
ona sortzen du arkitektura eskolan. Izan ere, ez da
eskolara joan, apunteak hartu eta gero etxera.
Harreman handia zegoen ikasleon artean: elkarrekin
marraztu, proicktuak eztabaidatu eta egiten geni-
tuen... Karreran jende asko ezagutu nuen, lagun
onak egin nituen.

Non egiten duzu lana gaur egunean? Eta zertan
datza zure eguneroko lanak?

Gaur cgun lokal bat daukagu Altzibar auzoan, orain
gutxi jarri duguna.

Nire lana berriz oso nahasia dela esan dezaket, mila
gauza egin behar izaten ditugu proicktuak egiten
hasi eta eraiki artean. Bilera pila bat egin behar dira
proiektuak egitcko lan prozesu luzean, izan ere, fak-

tore asko hartu behar dira kontutan proicktua osa-
tzeko eta asko hitz egin behar izaten da proiektuak
borohildu arte. Gero paperak egin behar dira, bai
proicktuari dagozkionak, baita administrazio mai-
lan ere. Eta obra garaian ere lan handia izaten dugu:
obrako bisitak nso garrantzitsuak dira gauzak pen-
tsatu hezala egin daitezen, horretarako erabaki asko
hartu behar izaten da bertan ... Ikusten duzuen
moduan, lan nahasia da, esan daiteke estresa eragi-
ten duen lana dela: beti ibiltzen gara mila gauzetan
eta mila gauzarekin buruan.

Konparatuz, fabrika batean lan egiten duenak lan
zehatza du. Gure kasuan ez. Gure lana saltoka ibil-
tzea da: proicktuak landu, egin, obren jarraipena
egin... Ez da batere lan monotonoa, hori da bere
alde onena.

Nire lanbidean gehiena gustatzen zaidana zera da:
proicktuaren discinua, hau da lanaren Ichen fasca:
gauzak pentsatu, zirriborroa egin... Gero dator kal-
kuluak cgitea, dokumentuak osatzea. Hori ez zait
hainbeste gustatzen. Lan hori teknikoagoa da, astu-

nagoa niretzat. Niri diseinatzea gustatzen
zait: gauzak pentsatzea, eta hasierako
ideiak lantzea. Obra garaian egin beharre-
ko lana ere oso gustukoa dut.

Zein izan zen zure lehen proicktua edo
nahia lan honetan hasi zinenean?

Lehendabiziko lana Elorsoro kiroldegiko
termak eraikitzea izan zen. Aurretik estu-
dio batean lan egin nuen eta hainbat
proiektutan parte hartu nuen, baina ez
ziren hain azpimarragarriak. Termak disei-
natzea izan zen nire Iehen lana. Jose Javier
Uranga arkitektoarekin egin nuen lan hori.

Ze eraikuntza mota duzu gustuko?

Niretzat eraikuntza interesgarriena bere
inguruan eta naturan ondo integratzen
dena da, hau da: energia kontsumo gutxi
daukan eraikuntza bat, bai sortzerakoan,
bai geroko funtzionamenduan ere; topo-
grafiari ondo egokitua, ongi orientatua,
bentilazio sistema egokia duena, inguruari
kalte gutxi egiten diona eta beraz inguru-
mena errespetatzen duena. Gaur egun
eraikuntza mota hauek, eraikuntza biokli-
matikoak, indarra hartzen ari dira. Bidea
hortik doa.

Gure ikastola, eraikuntzaren ikuspegitik bakarre-
netakoa omen da. Pefla Gantxegi izan zen ikasto-
lako arkitektoa, gaur egun oso ospetsua dena.
Zergatik da hain berezia gure ikastolako eraikun-
tza? Zein iritzi daukazu ikastolako eraikuntzaz?
Zure gustukoa al da?

Pena Gantxegi arkitektoa jada aitona da eta beraz
lan ugari egindakoa: Donostiako eskola ere berak
sortu zuen. Gauza pila bat egin ditu eta gehienak
oso interesgarriak,adibidez herri arkitekturan oina-
rritutako eraikuntzak.

Haurtzaro ikastolak eraikuntza bezala hadauka
esperimentazio aldetik zerbait berezia. Ongi egoki-
tzen da inguruari. Nire gustukoa da. Baina Gantxe-
gik baditu lan hobeak.

Zein da Oiartzunen zure eraikuntzarik kuttunena?
Eta batere gustatzen ez zaizuna?

Berrien artean Pefa Gantxegiren eraikuntzak gusta-
tzen zaizkit gehien, herri arkitektura eta arkitektura
modernoa uztartuz eraikuntza interesgarricnak egin
dituena baita. Adibidez Beluteneko etxe grisen egi-

tura konplexuak erakartzen nau, eraikita dagoen
tokia topografia aldetik oso konplikatua da, oso
kota ezberdineko bi kale tartean baitago, ingurura
oso ondo egokitzen da. Era berean oso ongi integra-
tzen da kaxko zaharreko egituran, mugimendu han-
dia duen bolumenari esker, kolore grisa ez zait gus-
tatzen baina inolako apaingarririk ez edukitzeak
egiten du erakargarri.

Eraikuniza zaharrak, baserriak batez ere, asko gus-
tatzen zaizkit. Logika askotaz ere handiagoarekin
eraikitzen zen garai batean. Bertako materialarekin
egiten zituzten, eta logika baten barruan: kargako
paretak eta gero egurrezko egitura, sistema sinplea
da. Oraindik erakarri egiten nau edozein baserrik.

Gutxiena gustatzen zaizkidanak, berriz, baserri itxu-
rako etxe berriak dira, itxurazko arkitektura. Izan ere,
oso kargatuak dira, eraikuntzaren logika apaingarriz
faltsuz estaltzen da. Eta azkeneko eraikuntzetan,
berriz, Euskal Herria Plazako etxeak adibidez ez zaiz-
kit gustatzen, eskalaz kanpo eginak baitaude, kaxko
zaharreko egituran ez dira oso ondo integratzen.

Beheko Plazako proiektuko arima izan zara. Zen-
bat denbora pasa da Errebote Plaza berriaren
proiektua paperean marraztu eta gauzatu arte?
Zertan joan da denbora?

Taldean egindako lana da. Lau lagun aritu ginen
proiektua egiten: Koldo, Amaia, Belen eta ni neu.
Konkurisora aurkeztu ginen eta irabazi egin genuen.
Konkurtsora aurkeztu ginela lau urte pasako ziren.
Prozesu luzea izan da.

Arkitektura mugatua da, pintura, berriz, ez. Pinta-
tzea askotaz ere libreagoa da. Hemen proiektuan
dirua jartzen duenak mugak ere jartzen ditu eta zure
sorkuntza mugatu egiten da. Era berean, hor dago
gure lana: guri gustatzen zaigun zerbait egin, muga
eta faktore guztiak kontuan hartuta.

Gustura gelditu naiz egindako lanarekin, baina guz-
tiarekin ez. Izan ere, obraren zuzendaritza ez zigu-
ten guri eman eta normalean ez da horrela izaten,
proiektua egiten duenak obraren gidaritza ere berak
eramatea baita logikoa. Kasu honetan zuzendaritza
ingenieria bati eman zitzaion eta gauza batzuk ez
dira guk proiektatu bezala egin, asko borrokatu
behar izan dugu, adibidez parkinera jaisteko balkoi
azpiko ranpa. Guk ranpa hori irekia nahi genuen cta
beraiek esaten zuten itxi egin behar zela. Guk argia
sartu nahi genuen, baina azkenean ideia ez zen

aurrera eraman eta sotoa oso iluna geratu da, soto-
tik Madalensoroko sarrera berrira zuzenean irteteko
ranparen erreferentzia bisuala galdu da eta proick-
tuaren ideia orokorrean galera garrantzitsua izan da
guretzako.

Zer sentitzen duzu zure herrian zuk proposatuta-
ko eraikina, Madalensoroko kanpaoko eraikina...,
errealitate bihurtu dela ikustean?

Hasieran beldur pixka bat, jendea berehala gaizki
esaka hasten delako. Gero, berriz, gustura geratu naiz
zenbait ekitalditan eta pilota partidutan jende asko
bilduta ikusita. Poza ematen dit ondo funtzionatzen
duela ikusteak eta jendeak erabiltzen duela ikusteak.
Erreboteko partidak ikustea oso polita izan da.

Eta gaur egun lanpetuta ibiliko zara.

Badakit udaletxeak Kastroko iturriaren ondoan
dagoen etxea, Ferminene, konkurtsora aterako
duela. Baina lanez gainezka gaude eta ez dakit aur-
keztuko garen. Lan pila batekin gabiltza: Karrikako
babes ofizialeko 12 etxebizitzak, Agenda 21eko
lanak, Ibargaineko proiektua ... Ez dugu lanez lepo
cgin nahi, bizi ere egin behar da.

Hauxe da Agerrekin egindako elkarrizketa aberatsa.
Asko ikasi dugu bere erantzunekin eta poz handia
sentitu dugu Haurtzaroko ikasle ohi batekin hitz egi-
lea guretzat hain interesgarria den lanbide batetaz.

MAIDER ALFONSO ETA IDOIA IZAGIRRE
DBH 4. MAILA

